
MAKTAB MATEMATIKA KURSINI O’QITISHDA
INTERFAOL USULLAR
Sayfullayeva Nozima Baxodirovna, Esanova Feruza Xikmatillo qizi
Buxoro davlar universiteti
Annotatsiya. Ushbu maqolada umumta’lim maktablarida matematika fanini
o’qitishda ayrim interfaol usullardan foydalanish masalasi “Tub va murakkab
sonlar” mavzusini o’qitish misolida yoritib berilgan. Dars jarayonida foydalanish
mumkin bo’lgan interfaol usullardan “qoidani to’g’ri ayt” o’yini va “mosini top”
usulidan namunalar keltirilgan.
Kalit so’zlar: matematika fani, tub sonlar, murakkab sonlar, dars jarayoni,

interfaol usullar, “qoidani to’g’ri ayt” o yini, Eratosfen g’ alviri.

Zamonaviy ta’limni tashkil etishga qo‘yiladigan muhim talablardan biri
ortiqcha ruhiy va jismoniy kuch sarf etmay, gisga vaqt ichida yuksak natijalarga
erishishdir. Qisqa vaqt orasida muayyan nazariy bilimlarni o’quvchilarga yetkazib
berish, ularda ma’lum faoliyat yuzasidan ko‘nikma va malakalarni hosil qilish,
shuningdek, o’quvchilar faoliyatini nazorat qilish, ular tomonidan egallangan bilim,
ko‘nikma va malakalar darajasini baholash o‘qituvchidan yuksak pedagogik
mahorat hamda ta’lim jarayoniga nisbatan yangicha yondashuvni talab etadi.

Ushbu tezisda umumta’lim maktablarining Matematika kursini o’qitishda
ayrim interfaol usullarni qo’llash masalasi “Tub va murakkab sonlar” mavzusi
misolida tushuntiriladi.

Bizga maktab matematika kursidan yaxshi ma’lumki, “Tub va murakkab
sonlar” mavzusi “Bo’linish belgilari” mavzusidan keyin keladigan mavzu bo’lib,
o’quvchi natural sonlarning 2 ga, 3 ga, 5 ga, 9 ga va 10 ga bo’linish belgilari haqida
batafsil ma’lumotga ega bo’lsagina tub va murakkab sonlar mavzusini
o’zlashtirishda qiyinchilikga uchramaydi. Bunda yangi mavzu bayoniga o’tishdan
oldin o’tilgan darsni o’quvchilar hukmiga “Qoidani to’g’ri ayt” o’yinini havola
qilish mumkin:

1) Sonning bo’luvchisi deb —

2) Sonning karralisi deb —

3) Bo’linish belgisi deb —

4) .... bu son 2 ga bo’linadi;

5) .... bu son 3 ga bo’linadi;

6) .... buson 5 ga bo’linadi;

7) ....buson 9 ga bo’linadi;

8) .... bu son 2 ga bo’linadi.

O’quvchilar navbat bilan yuqorida sanab o’tilgan 8 ta qoidaga javob beradilar.
Bu jarayonda o’qituvchi javobning to’g’ri yoki noto’g’ri ekanligiga qarab izoh va
to’ldirishlar qilishi mumkin.

O’tilgan mavzuni takrorlashda “Mosini top” usulidan ham foydalanish yaxshi
samara beradi. Bu usulda “Qoidani to’g’ri ayt” o’yinidan farqli o’laroq javoblar
aralash shaklda bo’lsada jadvalda o’z aksini topgan bo’ladi. Bu esa o’quvchilarga
to’g’ri javoblarni eslashda yoki mantiqiy fikrlab topishda biroz imkoniyat yaratadi.
Chunki ko’p hollarda javoblarni taqqoslash orqali ham bilimlarni mustahkamlar
hamda o’tilgan tushunchalarni mustahkamlash yaxshi samara beradi.

Shu bilan bir qatorda bu o’rinda buyuk ajdodlarimizning mavzuga oid
tadqiqot natijalaridan, tarixiy ma’lumotlardan keltirish orqali o’quvchilarda
ajdodlarimizga nisbatan hurmat-izzatni shakllantirish mumkin. Masalan, buyuk
ajdodimiz Abu Ali ibn Sino (980-1037) dunyoga mashhur “Tib qonunlari’ni
yaratgan alloma bo’lish bilan birga, uning matematikaga oid tadgiqgotlari ham bor.
Dars davomida Abu Ali ibn Sinoning “Ash-shifo” asarining “Sonlar fani”
bo’limidan olingan quyidagi natijalarni keltirish mumkin.

Agar sonni 9 ga bo’lganda:

1) 1 yoki 8 goldiq qolsa, bu sonning kvadratini 9 ga bo’lganda 1 qoldiq qoladi;

2) 2 yoki 7 qoldiq qgolsa, bu sonning kvadratini 9 ga bo’lganda 4 qoldiq qoladi;

3) 4 yoki 5 qoldiq qolsa, bu sonning kvadratini 9 ga bo’lganda 7 qoldiq qoladi;

4) 3 yoki 6 goldiq golsa, bunday sonning kvadrati 9 ga bo’linadi.

O’quvchilarga bir nechta misollarda Ibn Sino isbotlagan bu tasdiglarni tekshirib

ko’rish tavsiya etiladi.

O’qituvchi o’quvchilarning yangi mavzuni o’zlashtirishga tayyor ekanligiga
ishonch hosil gilgach, yangi mavzu bayoniga o’tishi mumkin. Yangi mavzuga oid
ma’lumotlar berilgach, darslikda keltirilgan misollar tahlil qilinadi.

Shu o’rinda mavzuga oid tarixiy ma’lumotlardan keltirish, xususan “Eratosfen
g’alviri” haqida tushuncha berish o’quvchilarda matematika faniga bo’lgan
gizigishlarini yanada orttiradi.

Sonlarning bo’linish belgilari, tub sonlar juda qgadim zamonlardanoq
matematiklar digqatini o’ziga tortgan. Aynigsa, tub sonlar, ularning nechtaligi,
natural sonlar qatoriga qanday joylashganligi bilan ko’pchilik olimlar qizigishgan
va chuqur tadgigotlar olib borishgan. Yunon olimi Yevklid (eramizdan avvalgi Il
asr) tub sonlarning cheksiz ko’pligini isbotlagan.

Tub sonlar jadvalini tuzish usullaridan eng gadimgisi va eng soddasi yunon
matematigi Eratosfen taklif gilganidir. Bu usul quyidagidan iborat: 2 dan boshlab
biror natural songacha, masalan 100 gacha bo’lgan barcha natural sonlar yoziladi va
undagi murakkab sonlar o’chiriladi. O’chirilmay qolganlari — tub son bo’ladi.

Go’yoki Eratosfen 100 ta natural sonni g’alvirga solib elagan: tushib
ketganlari murakkab, qolganlari esa tub sonlar bo’lgan. Shuning uchun ham u taklif
qilgan usulni “Eratosfen g’alviri”deyishadi.

Darsni yakunlashdan oldin, o’quvchilarning mavzuni o’zlashtirganlik
darajasini aniglash magsadida savollar berish mumkin. Mavzuga oid testlardan dars
yakunida o’quvchilar bilimini qisqa muddatda baholashda foydalanish mumkin.

Xulosa qilib aytganda, maktab o’quvchilariga Matematika kursining “Tub va
murakkab sonlar” mavzusini o’qitish jarayonida maqolada keltirilgan
ma’lumotlardan foydalanish orqali darsning o’tilgan mavzuni takrorlash, yangi
mavzuni bayon qilish, mavzu bo’yicha olingan bilimlarni mustahkamlash gismlarini
samarali tashkil etish mumkin.

FOYDALANILGAN ADABIYOT

